
Universitätsbibliothek Paderborn

Conciliorvm Omnivm Generalivm Et Provincialivm
Collectio Regia

Ab anno MCXVIII. ad annum MCLXXIX.

Parisiis, 1644

De Sponsalibvs Secvndo.

urn:nbn:de:hbz:466:1-15588










	I. Qui fidem de aliqua ducenda dedit, si eam postea cognouerit carnaliter, licet aliam matrimonio postmodum sibi copulauerit, primae adhaerere debet: quia carnalis commixtio facit matrimonium, vbi prius nullum fuit.

	II. Contrahere non potest quis cum ea matrimonium, quam viro viuente polluerit adulterio.

	III. De eodem, & quod multum delinquit, qui fidem violat.

	IV. Simplex votum, matrimonium impedit contrahendum, sed non dirimit contractum.

	V. Vir & mulier non sunt vna caro, nisi per carnalem commixtionem.

	VI. Mulier, quae se nupturam iurauit, vt nubat non est cogenda. Illa vero, cuius vir cum matre adulterium vel incestum commisit, non viro suo carnaliter coniungi, nec eo viuente cum alio matrimonium contrahere valebit.

	VII. Matrimonia seruorum a dominis non sunt irritanda, cum nullus a sacramentis ecclesiae sit amouendus.

	VIII. Qui aliquam lege Canonum duxit, licet non secundum patriae suae legem vel illius, non est propterea ab ea separandus.

